
Uunga siunnersuut:

Nakorsat kigutillu nakorsai kalaaliusut sooq ilinniagartik arlalitsigut
nunatsinni atornagu nunattali avataani atortarneraat kvalitativiusumik
misissorneqarnissaanik Naalakkersuisut peqquneqassasut Inatsisartut
aalajangiiffigisassaattut siunnersuut

(Inatsisartunut Ilaasortaq Anna Wangenheim, Demokraatit)
Oqaaseqaat:

Ilinniarsimasunik inuttagarniarneq nunatsinni ajornartorsiutaavoq annertooq -

aamma peqgqginnissaqarfiup iluani takussaasoq.

Siunnersuuteqartup ajornartorsiut matumani pisarput pillugu iliuusegarusulluni
paasissutissanik tigussaanerusunik misissuititserusunnera Inuit Ataqatigiinniit

paasilluarsinnaavarput.

Ajornartorsiut pillugu ganorpiaq inissisimasogarnersoq, inuit pineqgartut sunik
peqquteqaqgissaarlutik nunatsinnut uteqqgittannginnerat - kiisalu paasisat
aallaavigalugit ganoq iliuuseqgartogarnikkut nunarput uterfigissallugu
sullisissallugulu orniginarnerulersinnegarsinnaanersoq - inuit pinegartut
ganimut oqgalogatiginerisigut apeqqutit taama ittut akissutisinegarnissaat
siunertaralugu kvalitativiusumik misissuititsisogarnissaa namminermi

soqutiginartuusoq Inuit Atagatigiinniit isumaqgarpugut.



INUIT ATAQATIGIIT
INATSISARTUNI

Akerlianik Naalakkersuisut kaammattuutaat aamma Inuit Atagatigiinniit

isumatusarnertut isigaarput. Peqqginnissaqarfitta iluani atugassarititaasut
pitsanngorsaavigiumallugit Peqqinnissaq pillugu ataatsimiitsitaliarsuaq
pilersinnegarnikuuvoq. Ataatsimiitsitaliarsuup peqqgissutsimut tunngasutigut
nunatsinni ilinniarsimasunik amigaateqgarnerup ajornartorsiutaanera pillugu
aamma sammisaqarlutik suliagarput. Ajornartorsiut iliuuseqarfigiumallugu
tigussaasunik siunnersuutegarnikkut inassuteqgaatinik ataatsimiitsitaliarsuup

inaarutaasumik isumaliutissiissutaa ilanngullugu aamma imagarumaarpoqg.

Isumaliutissiissut upernaakkut ataatsimeeqqginnissatsinnut
naammassereersimanissaa naatsorsuutigineqgarmat - suliap annertuup
naammassinegarnissaa — ganorlu innersuussutit imaqgarnissaat

takogqgaarusullutigit Inuit Ataqgatigiinniit aalajangerpugut.



